
祭英烈王祝文

作者：蘇軾　北宋

本作品收錄於《東坡全集�》

欽誦舊史，仰瞻高風。報楚為孝，徇吳為忠。忠孝之至，實與天通。開塞陰陽，斡旋濤

江。保障斯民，以食此邦。嗟我蠢愚，所向奇窮。豈以其誠，有請輒從。庚子之禱，海

若伏降。完我岸閘，千夫奏功。牲酒薄陋，報微施豐。敬陳頌詩，侑此一鐘。尚饗。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

